
 

     

Preparashon renobashon The Hill Compound na Sint 

Eustatius a kuminsá  

 

Ku un traspaso di yabi simbóliko di parti di Minerva Hook-van Putten di Excellency 
Consultancy na Stichting Pensioenfonds Caribisch Nederland (PCN) a duna inisio na 
renobashon di The Hill Compound na St. Eustatius, konosí den boka di pueblo komo ‘Mr. 
Lampe’s House’. Kompra di e kompleho akí di gran balor históriko dor di PCN ta drenta 
asina un siguiente fase.  
 
“E plan pa restorá e edifisionan presioso i históriko akí den nan antiguo gloria i desaroyá nan 
den biennan inmóbil integral i funshonal, ta un di e puntonan klave di PCN”, segun miembro 
di direktiva Roy Hooker ku ta representá PCN na St. Eustatius i Saba. “PCN ta sumamente 
kontentu i agradesido pa e esfuerso di tur partido embolbí ku a mira ku pasenshi kon 
satisfaktoriamente a traha riba e detaye- i preparashonnan.” Kompra di The Hill Compound 
tabata e di dos invershon konkreto di PCN na St. Eustatius. 
 
Dirèkt despues di e traspaso di yabi a kuminsá prepará e renobashon bou di supervishon di 
Michael Newton di Newton Heritage Consulting. Minerva Hook-van Putten di Excellency 
Consultancy i Walter Hellebrand di Monument Foundation, for di prinsipio hopi djaserka 
embolbí den e trayekto di kompra, ta keda duna un kontribushon ku ekspertisio spesífiko i 
know-how na e trayekto ku ta sigui.  
 
Eksplotashon 
Un plan definitivo pa eksplotashon i duna kontenido no ta kla ainda. E promé kombersashon- 
i pensamentunan pa alternativanan pa e destinashon si a tuma lugá entre tantu. Pa esei ta 
invitá interesadonan lokal tambe pa yuda pensa. Banda di e rendimentu positivo ku ta 
premirá pa e fondo, pa PCN ta di gran importansia ku ta realisá ku e kompra i restorashon 
planiá, un kontribushon ekonómiko i sosial na e komunidat di Sint Eustatius. “Personalmente 
mi ta ansioso pa e momentu yega ku The Hill Compound ta bai ehersé atrobe un papel 
importante, sentral i funshonal riba e isla,” Roy Hooker ta bisa.  
 
E invershon atrobe a tuma lugá pa medio di Participatiemaatschappij Caribisch Nederland 
(PMCN), un filial 100% di PCN. Bharat Bhojwani, direktor di PMCN ta añadí: “Esaki ta un 
logro históriko importante pa PCN i St. Eustatius na un momento ku impulsonan positivo ta 
mas ku bonbiní. PMCN ta di opinion ku e desaroyonan na The Hill Compound lo tin un 
impakto importante riba desaroyo sosial, komunitario i ekonómiko di St. Eustatius.”  
 
“PCN ta determiná pa keda duna un kontribushon duradero i esensial na Boneiru, St. 
Eustatius i Saba i den esei lo keda enfoká riba posibilidatnan pa invershonnan nobo,“ Roy 
Hooker ta bisa tokante kompra i plannan pa renobashon pa The Hill Compound.  

                 



 

 
Meks di invershon 
PCN ta hasi esfuerso konforme su plan di invershon pa invertí mas òf ménos 5% di su 
kapital total den invershonnan lokal. E demas 95% ta invertí riba merkado finansiero 
internashonal i den instrumentonan manera bono- i akshonnan.  
 


